
PODUJEVA
Podujeva është komuna me e madhe e Kosovës sa i përket 

territorit me 633km2. Shtrihet në pjesën veri-lindore të 

Kosovës, në luginën e lumit Llap, në një distancë prej 

rreth 121 km nga Shkupi, 280 km nga Tirana dhe 340 

km nga Podgorica. Ajo kufizohet me pesë komuna tjera 
të Republikës Kosovës (Prishtinë, Vushtrri, Mitrovicë, 
Obiliq, dhe Leposaviq) dhe nga ana veri-lindore kufizohet 

me Serbinë.



Popullësia
Komuna e Podujevës karakterizohet me popullatë të re 
në moshë. Mbi 57% e popullsisë së Podujevës janë nën 
moshën 30 vjeçare. Sipas gjinisë, popullsia e Komunës 

së Podujevës është pothuajse e balancuar ku 50.8% e 
popullsisë janë meshkuj ndërsa 49.2% janë femra, kurse 
sa i përket personave të moshës mbi 15 vjeç ekonomikisht 

joaktiv llogaritet të jenë rreth 30000.
Sipas vlerësimit të popullsisë në vitin 2012, nga Agjensioni 
i Statistikave të Kosovës (ASK) Podujeva ka 89185 
banorë, prej të cilëve 26% jetojnë në zona urbane dhe 
74% në zona rurale. Komuna e Podujevës karakterizohet 
me popullsi të re në moshë. Mbi 57% e popullsisë së 
Podujevës janë nën moshën 30 vjeçare. Sipas gjinisë, 

popullsia e Komunës së Podujevës është  pothuajse e 

balancuar ku 50.8% e popullsisë janë meshkuj ndërsa 
49.2% janë femra, kurse sa i përket personave të moshës 
mbi 15 vjeç ekonomikisht jo-aktiv llogaritet të jenë rreth 

30000.



Bujqesia
Podujeva ka gjithësejt 9,191 ekonomi bujqësore dhe rreth 

25,807.27 ha sipërfaqe të shfrytëzuar të tokës bujqësore 
dhe 15,714 njësi blegtorale. Podujeva ka një traditë të 
gjatë të kultivimit të pemëve. Pemët manore përbëjnë 
pjesën më të madhe sa i përket sipërfaqes. Mollët 
dhe kumbullat janë kryesisht të kultivuara në kopshtet 
e shtëpive dhe me kultivim ekstensiv, vitet e fundit 
kanë filluar me kultivim intensiv. Sektori i perimtarisë, 
pavarësisht shtrirjes së vogël, është më premtuesi për 

Podujevën, pasi që ka kushte të mira kultivimi dhe mund 
të sigurojë rritje të mirë të vlerës së shtuar. Sektori i 

perimtarisë përbëhet nga rreth 200 kultivues komercial  
dhe një numër më i madh i kultivuesve gjysmë komercial 

dhe ekzistencial.



Bota Bimore
Podujeva ka shumëllojshmëri në botën bimore. Ka shumë 

pyje gjetherënëse dhe gjethëmbajtëse si: ahu, qarri, 
bungu, shkoza, pisha etj. Për më tej, shkurret si thana, 
murrizi, kaça, manaferra e egër, shtogu, kulumbria, 
lajthia dhe fieri shqiponjë janë të përhapura në këto vise. 
Brenda pyjeve gjithashtu rriten edhe bimët barishtore 
si çaji i malit, kantarioni, kamomili, dredhëza, menta, 

mullagu  etj.



Bota Shtazore
Sa i përket botës shtazore, në pyjet e komunës së 
Podujevës jetojnë ujqit, derrat e egër, dhelprat, lepuj, 

iriqa, kaproj etj. Shpezët që jetojnë në këto anë janë: 
trishtili kokëzi, zogu i malit, pëllumbi i egër, qukapikthi, 
laraska, qyqja, shqiponja e zezë, petriti, dallëndyshja, 
lejleku, thëllënzat etj. Në lumenj jetojnë gjarpi i ujit, 
bollujca, kërmilli i vreshtës, breshka e ujit dhe shumë 

peshq si: trofta, mlyshi, krapi etj (Komuna e Podujeves 
2012).



Liqeni I Batllaves
Liqeni i Batllavës është krijuar në vitin 1965 si liqen 
artificial. Ky liqe ka sipërfaqe prej 3.29km2 dhe është 
rreth 48 metra i thellë. Liqeni i Batllavës shërben si burim 

uji për shumë komuna. Nga ky liqe furnizohet Podujeva, 
gjysma e Prishtinës, Lipjani e vende të tjera përreth. 
Ujësjellësi nga liqeni fabrikon 34 milion kub ujë brenda 

një viti.



Banja e Sallabajës 
(Lluzhanit)

Banja e Sallabajës është burim natyror që përmban 
ujë termo-mineral që mendohet se i shëron mbi 80 

sëmundje. Uji i burimit në këtë banjë ka temperaturë 23°, 

dhe së bashku me ujë dalin gazra si dioksidi i karbonit, 
biokarbonati etj. Këto kushte e bëjnë këtë banjë të jetë 

një burim potencial i të ardhurave përmes turizmit.



Temperatura
Komuna e Podujevës ka klimë të mesme kontinentale. 

Stacioni meteorologjik i kësaj komune u krijua në 

vitin 1953 me qëllim të matjes se temperaturave. 
Temperatura mesatare vjetore e ajrit është 9.3° C, kurse 

sasia mesatare vjetore e reshjeve për Podujevën është 

658.1 mm.



Infrastruktura
Komuna e Podujevës karakterizohet me lidhje shumë 
të mira të komunikacionit rrugor të cilat ndihmojnë 

zhvillimin e transportit të udhëtarëve dhe të mallrave. 
Podujeva ka rrugë magjistrale (Prishtinë - Merdare), 
rrugë rajonale (R129 Podujevë-Mitrovicë, R128 Podujevë 
- Vushtrri, R126 Podujevë- Pollatë, 125 Podujevë-Orllan, 

R127 Podujevë-Perpellac).
Komuna e Podujevës ka gjithsej 1175 rrugë me një gjatësi 
prej 1089 km rrugë, prej të cilave rreth 71% e rrugëve 
janë të asfaltuara dhe 4% janë me kubëza, gjithashtu, 
11% e tyre janë të inventarizuara me trotuare, 67% e tyre 
kanë kanalizim fekal, 18% e tyre kanë qasje në ujësjellës 

dhe 8% janë të ndriçuara.



Sektori Privat
Komuna e Podujevës numëron gjithsej 4869 biznese të 
regjistruara, prej të cilave 1021 apo 21% janë aktive. Nga numri 
i bizneseve aktive me seli në Komunën e Podujevës, 37% bëjnë 
pjesë bizneset nga sektori i tregtisë me shumicë dhe pakicë, 
15% sektori i prodhimit dhe sektori i ndërtimit me 10%. Sa i 
përket shitjeve, bizneset e Komunës së Podujevës pranojnë dhe 
bëjnë transaksione si total mesatarisht nga 144 milion Euro deri 

në 163 milion Euro në vit. Në raport me nivelin kombëtar, vlera 
e transaksioneve të bizneseve të Komunës së Podujevës është 
rreth 2%. Nga viti 2016 deri në vitin 2018, vlera e qarkullimit 
ka pasur një rritje mesatare vjetore prej 3%, kurse rritja e 
përgjithshme ka shënuar 6%. Sektori i bujqësisë ka treguar 
rritje mesatare vjetore më të lartë me 19%, kurse rritjen e 
përgjithshme me 41%. Tregtia mbetët si sektori më i madh sa 
i përket vlerave të qarkullimit me 56%, prodhimi me 19% dhe 

transporti me 12%.



Arsimi
Arsimi në Podujevë përbëhet nga gjithsej 61 institucione 
arsimore, prej të cilave 41 janë institucione amë dhe 20 paralele 
të ndara. Nga 41 shkolla amë, një i takon nivelit parashkollor, 
37 nivelit fillor dhe të mesëm të ulët dhe 3 nivelit të arsimit 
të mesëm të lartë. Aktualishtë numri i nxënësve është rreth 

18621. Nga viti shkollor 2015/2016, në vitin shkollor 2019/2020 
ka rënie të numrit të nxënëseve  për 5.7%, kurse rënia mesatare 
vjetore e numrit të nxënësve në Komunën e Podujevës është 

0.37%.



Kultura dhe Sporti
Qytetaret e Podujevës kanë traditë të gjerë në kultivimin e 
kulturës dhe artit. Dhënja e statusit dhe funksionalizimi i teatrit 
të qytetit “Avdush Hasani” është njëri ndër aktivitetet më të 
rëndësishme që është bërë për zhvillimin e jetës kulturore dhe 

artistike në Podujevë.
Sporti është një nga sektorët më të zhvilluar në komunën e 
Podujevës, ku aktualisht janë të regjistruar 41 klube sportive 
prej të cilave 22 janë ende aktive dhe ushtrojnë veprimtari 

sportive.



Shendetësia
Shërbimet shëndetësore të mbrojtjes primare për 

qytetarët e Komunës së Podujevës ofrohen përmes 
Qendrës Kryesore të Mjekësisë Familjare, 4 Qendrave 
të Mjekësisë familjare dhe 18 Punktëve Shëndetësore 
në pjesët rurale. Në QKMF janë të punësuar gjithsej 246 
punonjës prej të cilëve 55 mjekë/mjekë specialistë, 132 
infermierë, mami, teknikë dhe laborantë, 7 stomatologë 

dhe 52 staf joshëndetësor.



Turizmi
Turizmi për shumë vende është shtylle e zhvillimit 
ekonomik lokal. Potenciali i zhvillimit të turizmit në 
Komunën e Podujevës është mjaft i lartë, sidomos 
në turizmin rural, malor,  shëndetësor dhe historik. 
Atraksionet turikstike kryesore në Podujevë janë dhe 
me mundësi zhvillimi janë: Liqeni I Batllavës; Lokaliteti 
arkeologjik Vindenis; Burimi i Lumit Llap; Ujëvarat e 
Muhazobit; Kulla e Demë Ahmetit etj. Gjithashtu, në zonat 
e thella malore të Podujevës ekzistojnë shumë shtigje 
malore të cilat paraqesin mundësi reale për zhvillimin e 
ecjes në natyrë, shëtitjeve malore me biçikleta, por edhe 

të ekspeditave dhe kampingjeve






